
					ఈ పుట అచ్చుదిద్దబడ్డది
టంబు ధరియించి చిఱుతొండనంబి నిజగృహంబు వెలువడి యక్కాంచీనగరమ్మునందు. 42



ఉ. అంగడి వేల్పుటిండుల సురావసధంబుల రచ్చపట్టులన్

జంగిలిసాలలం గణకశాలల వేశ్యలవాసవాటికా

ప్రాంగణభూములందు శివభక్తిపరాయణుఁ డర్థితోడుతన్

జంగమముఖ్యులన్ వెదకు సంభ్రమముం భయముం దలిర్పఁగన్. 43



తే. బ్రెమసి తప్పినపసరంబు వెదకినట్లు, బెరసి చేఁదప్పిపడ్డసొ మ్మరసినట్లు

పురములో వాడవాడలఁ దిరుగఁజొచ్చె, జంగమాన్వేషణార్థియై శైవవరుఁడు. 44



క. వచ్చినవాడకు వచ్చుం, జొచ్చినవాసంబుఁ జొచ్చుఁ జొచ్చినచోటే

యచ్చుగఁ గ్రమ్మఱఁ జొచ్చుం, బచ్చు శివార్చనకు శంభుభక్తుల వెదకన్. 45



వ. ఇవ్విధంబునఁ గంచియెల్లనుం బరికించి యెందునుం గానక కోట వదలి యక్కిరాటకులశ్రేష్ఠుండు తప్పుగా నరిగి బాహ్యాళిప్రదేశంబునఁ బువ్వుందోఁటచేరుద నొక్కపాడుగుడిగర్భమంటపంబున శతవర్షదేశీయుండును జరాజర్ఝరితదేహుండును బలితపొండుజటామండలుండును రుద్రాక్షమాలికాభసితత్రిపుండ్రాలంకృతుండునై నిజవయోనురూపయగు గ్రుడ్డియవ్వ పాదంబు లొత్తుచుండ బలికలాసంబుమీఁదం బవళించి యున్న యయ్యవారికి శరణార్థి యగుచు మ్రొక్కె. 46



ఉ. మ్రొక్కి కరాంబుజద్వయము మోడ్చి లలాటమునన్ ఘటించి మా

యక్కడ మీరు నీముసలియవ్వయు నేఁడు శివార్చనంబు స

మ్యక్కృతిఁ జేసి నన్నుఁ జరితార్థునిఁ జేయుట యుక్త మంచు నా

టక్కరిమాయజోగికిఁ దటాలు మనం బ్రణమిల్లినంతటన్. 47



తే. నరసి వ్రాలినబొమ లెత్తి పరమవృద్ధు, తల వడంకఁగ నొయ్య నీ రెలుఁగుపడుచు

నంబినెమ్మోము దేరకొనంగఁ జూచి, శివుని కారుణ్య మనుచు నాశీర్వదించె. 48



క. దీవించి యతనివదనముఁ, జేవెలుఁ గిడి చూచి యేమి చెప్పెదు చెపుమా

యే వీనుల వినఁ గావున, నీ వొత్తుచుఁ జెప్పు చెప్పె దేని మహాత్మా. 49



వ. అనినం జిఱుతొండఁడు కృతాంజలియై యుచ్చైస్స్వరంబున దేవా మాయింటికి శివార్చనంబు సేయ దేవియు నీవును విజయము చేసి మమ్ముం గృతార్థులఁ జేయఁ విభూతి యందు మనుటయు. 50


సీ. నీవంశ మెయ్యది నీనామ మెఱిఁగింపు శివభక్తిసమయదీక్షితుఁడ వౌదె

పెండ్లాము నీకుఁ జెప్పినయట్లు సేయునే కులము సంతానంబు గలిగి యున్నె

కూడు సీరకు నింటఁ గొద లేకయుండునె యడిగినయర్థ మీ ననువుపడునె

యెదిరివా ఖండించు టిది దెప్పరము సుమ్ము జలగజంపులు జోగిజంగకొలము

		 ఈ పేజీలో చివరి మార్పు 2 మే 2020న 06:58కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

